	GWEITHGAREDD
	CANŴA A CHAIACIO – ASESIAD RISG CYFFREDINOL
· Taflen ychwanegol ydi hon. Mae hi i’w darllen ar y cyd â thaflen Teithiau - asesiad risg cyffredinol 
· Mae manylion cymwysterau arweinwyr a’r gymhareb staff:disgybl i’w cael yn Atodiad 21, Ymweliadau Addysgol  
D.S. Dydi’r daflen ddim yn cynnwys pob un o’r peryglon posib na phob un trefniant rheoli risg. Man cychwyn ydi hi ar gyfer arweinyddion sy’n paratoi asesiad risg benodol ar gyfer eu teithiau. Mae ffurflen asesiad risg benodol i’w chael yn Atodiad 24 o becyn Ymweliadau Addysgol. 

	PERYGLON
	· Boddi
· Damweiniau wrth godi cwch neu offer
· Ar lannau – llithro, baglu, syrthio a thorri croen
· Goroeri (hypothermia)
· Pobl yn cael eu cipio gan lanw neu lif
· Anafiadau o ganlyniad i daro creigiau, rhwyfau ayb
· Anafiadau chwaraeon
· Tonnau’n ysgubo dros ganŵ agored ac yn ei lenwi
· Llygredd ac afiechydon yn y dŵr

	TREFNIADAU RHEOLI RISG

	· Sicrhau bod pawb sy’n cymryd rhan yn gwisgo siaced achub neu debyg
· Sicrhau bod gallu a hyder mewn dŵr pawb sy’n cymryd rhan yn hysbys ac wedi ystyried wrth drefnu’r gweithgaredd a’r lleoliad
· Sicrhau bod rhaffau achub wedi eu darparu
· Cyfarwyddo’r rhai sy’n cymryd rhan ynglŷn â sut i godi offer yn ddiogel a’u goruchwylio wrth iddynt wneud – yn cynnwys sut i weithio fel tîm i gario cychod a llwytho a dadlwytho trol
· Sicrhau bod gan bawb yn y grŵp esgidiau addas er mwyn lleihau risg llithro, baglu, syrthio a thorri croen
· Dewis llwybrau glannau lle mae’r risg lleiaf posib o lithro, baglu, syrthio a thorri croen
· Sicrhau bod y grŵp wedi ei wisgo’n briodol ar gyfer y gweithgaredd a’r lleoliad, a thymheredd y dŵr a’r awyr
· Sicrhau bod yna offer argyfwng, yn cynnwys modd i ail-gynhesu pobl sydd wedi goroeri 

· Rhoi sylw i ragolygon y gwynt a’r llanw, ac i’w cyflwr ar y dydd, er mwyn lleihau’r risg y bydd y llanw neu lif yn cipio un o’r grŵp
· Gwisgo helmedau ar gyfer pob sesiwn lle mae risg y bydd pobl yn cael eu taro neu’n taro’u pennau ar wrthrychau caled                                        

· Cyfarwyddo pobl ifanc sut i ddefnyddio rhwyfau a goruchwylio eu defnydd ohonynt 
· Gweithgaredd cynhesu cyn dechrau’r sesiwn
· Mae tynnu neu hwylio canŵs agored sydd wedi eu clymu at ei gilydd fel rafft yn gallu creu ton fydd yn llenwi’r canŵs â dŵr - rhaid sicrhau bod gan ganŵs agored ddigon o hynofedd (buoyancy) fel nad ydyn nhw’n suddo os ydyn nhw’n llenwi â dŵr
· Sicrhau bod unrhyw raff dynnu neu hwyl yn un sy’n datod yn ddi-oed er mwyn rhyddhau a gadael canŵ sy’n llenwi efo dŵr heb achosi risg i’r rhai sy’n ei dynnu
· Ni ddylid gorlwytho canŵs agored sydd wedi eu clymu’n rafft oherwydd eu bod yn fwy tebygol o lenwi efo dŵr
· Cyn ymweld â lleoliad penodol fe ddylid cysylltu â Chymdeithas Ganŵa Cymru neu Asiantaeth yr Amgylchedd i gael manylion unrhyw faterion amgylcheddol a llygredd
· Rhaid golchi dwylo cyn bwyta

	NoDIADAU

	· Rhaid cadw at a pharchu cytundebau lleol sy’n ymwneud â mynediad at y dŵr
· Mae canŵs agored wedi eu clymu’n rafft yn cynnig ffordd gymharol ddiogel o ddysgu sgiliau dechreuol neu i ddysgu pobl ifanc ag anghenion penodol. Mae cychod agored wedi eu clymu’n rafft yn annhebyg o droi drosodd a suddo heblaw lle mae tonnau mawr neu os ydi’r cychod wedi eu gorlwytho ar un ochr. Os ydi rafft o’r fath yn troi drosodd mae llawer mwy o waith ynghlwm wrth ei droi’n ôl a’i wagu nag efo cychod sydd heb eu rhaffu’n rafft.


